
 

 

 

 

 

 

                 

 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  

Legislative Assembly of Nunavut 

Assemblée législative du Nunavut 

ᑐᓴᒐᒃᓴᑦ ᓴᖅᑭᑕᑦ 

 

ᑲᑎᒪᔨᕋᓛᑦ ᑐᓴᖅᑎᑦᑎᕗᑦ ᖃᖓᒃᑯᑦ ᓈᓚᒃᑎᐅᓗᑎᒃ ᑲᑎᒪᓂᐊᕐᒪᖔᑕ 

 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 2, 2014) - ᒪᓕᒐᓕᐅᖅᑎᑦ ᑲᑎᒪᔨᖏᑕ ᑲᑎᒪᔨᕋᓛᖁᑎᖏᑦ ᓇᐅᑦᑎᖅᓱᖅᑎᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᕐᓄᓪᓗ ᓈᓚᒃᑎᐅᓗᑎᒃ ᑲᑎᒪᓂᖃᕐᓂᐊᖅᑐᑦ ᐱᒋᐊᕐᓗᒍ ᓯᑎᐱᕆ 16-

23, 2014,  ᒫᓐᓇᕐᓂᓴᐅᓂᖅᐹᖑᔪᓂ ᐅᓂᒃᑳᓕᐊᖏᓐᓂ ᐃᒻᒥᒃᑰᖅᑐᑦ ᐱᓕᕆᔨᖁᑎᖏᑕ ᒪᓕᒐᓕᐅᖅᑎᑦ ᑲᑎᒪᔨᖏᑕ, 

ᐃᓚᒋᓪᓗᒋᑦ ᒫᓐᓇᐅᔪᖅ ᑎᒥᖁᑎᖏᑕ ᐸᕐᓇᐅᑎᖏᑦ ᖁᓪᓕᖅ ᐅᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᖓᑦᑕ.  ᐃᓘᓐᓇᖏᑦ 

ᑲᑎᒪᔨᑐᐃᓐᓇᐅᖃᑕᐅᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓂ ᑲᑎᒪᔨᕋᓛᓄᑦ ᐃᓚᒋᔭᐅᕗᑦ. 

 

ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎ, ᒥᔅᑕ ᒪᐃᑯ ᕗᑯᓴᓐ, ᓵᖓᓄᐊᕐᓂᐊᖅᑐᖅ ᑲᑎᒪᔨᕋᓛᑦ 1:30 ᐅᓐᓄᓴᒃᑯᑦ ᐊᐃᑉᐹᓂ, 

ᓯᑎᐱᕆ 16, 2014, ᑐᓂᓯᔭᖅᑐᕐᓗᓂ ᐊᕐᕌᒎᐊᓂ 2014 ᕿᒥᕐᕈᓇᒃᑲᕐᓂᕐᓂᕐᒧᑦ ᐅᓂᒃᑳᓕᐊᖓᓐᓂᒃ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᓯᕈᑎᑦ ᓄᓇᕗᒥ. ᓈᓚᒃᑎᐅᓗᑎᒃ ᑲᑎᒪᓂᖓᑦ ᑲᔪᓯᓂᖃᕐᓂᐊᖅᑐᖅ ᐱᖓᔪᐊᓐᓄᑦ, ᓯᑎᐱᕆ 17, 

2014ᒧᑦ. 

 

“ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᖓ ᓇᓗᓇᐃᖅᓯᓯᒪᕗᖅ ᐅᓄᑲᓪᓚᒃᑐᓂᒃ ᐃᓱᒫᓗᒍᑎᐅᔪᓂᒃ ᐱᓪᓗᒍ ᒐᕙᒪᒃᑯᑦ 

ᐱᕙᓪᓕᐊᓂᕆᔭᖓᑦ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᐊᑐᓕᖁᔭᓕᐊᓂᒃ ᐃᓗᐊᓃᑦᑐᓂᒃ ᑎᑎᕋᕐᕕᖓᑕ 2011ᒥ 

ᐅᓂᒃᑳᓕᐊᑕ ᒪᓕᒐᓕᐅᕐᕕᖕᒧᑦ," ᐅᖃᓚᐅᖅᑐᖅ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᔪᐊᔾ ᕼᐃᒃᔅ, ᒪᓕᒐᓕᐅᖅᑎ ᐃᖃᓗᐃᑦ 

ᑕᓯᓗᖕᒧᑦ.  "ᒫᓐᓇᕐᓂᓴᐅᔪᖅ ᑎᒃᑯᐊᖅᑕᐅᓂᖓ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓄᓇᕗᒥ ᓯᕗᓪᓕᖅᐹᖑᓗᓂ 

ᑭᒡᒐᖅᑐᖅᑎᒋᔭᐅᓂᐊᖅᑐᖅ ᓱᕈᓯᓕᕆᓂᕐᒧᑦ  ᐊᒻᒪ ᒪᒃᑯᒃᑐᓕᕆᓂᕐᒧᑦ ᐱᓪᓗᐊᑕᐅᓂᖏᓐᓂᒃ ᓇᓗᓇᐃᖅᓯᕗᖅ 

ᑭᓐᖒᒪᔭᖏᓐᓂᒃ ᓄᓇᕗᑦ ᒪᒃᑯᒃᑐᑦ ᑭᒡᒐᖅᑐᐃᑦᑎᐊᕐᓂᖅᓴᐅᓂᐊᕐᒪᑕ.  ᑲᑎᒪᔨᕋᓛᑦ ᐊᒡᒋᖅᑐᒥ ᑲᑎᒪᓂᖃᓕᖅᐸᑕ 

ᓈᓚᒃᑎᐅᓗᑎᒃ ᒪᓕᒐᓕᐅᖅᑎᑦ ᐊᐱᖅᓱᕈᓐᓇᕐᓂᐊᖅᑐᑦ ᐱᓕᕆᕕᖓᓐᓄᑦ ᐃᓄᓕᕆᔨᒃᑯᑦ ᐱᕆᔾᔪᑎᒋᓪᓗᒋᑦ 

ᐸᕐᓇᐅᑎᖏᑦ ᑭᐅᓂᐊᕐᓗᑎᒃ ᑕᒪᒃᑯᓄᖓ ᐱᔾᔪᑕᐅᔪᓄᑦ ᐃᓱᒫᓗᒍᑕᐅᓪᓗᑎᒃ ᓇᓗᓇᐃᖅᑕᐅᓯᒪᔪᓄᑦ 

ᑕᒻᒪᖅᓯᒪᔪᖅᓯᐅᖅᑎᒧᑦ." 

 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓄᓇᕗᒥ, ᒥᔅ ᐃᓚᐃᓐ ᑮᓇᓐ ᐸᖕᒃᔅ, ᓵᖓᓄᐊᕐᓂᐊᖅᑐᖅ 

ᑲᑎᒪᔨᕋᓛᑦ 1:30 ᐅᓐᓄᓴᒃᑯᑦ ᕿᑎᖅᑰᒻᒥ, ᓯᑎᐱᕆ 18, 2014ᒥ, ᑐᓂᓯᔭᖅᑐᕐᓗᓂ ᐊᕐᕌᒍᖏᓐᓂ 2012-2013 ᐊᒻᒪ 

2013-2014 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᒥᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ.  ᓄᓇᕗᑦ ᒐᕙᒪᒃᑯᖏᓐᓂ 

ᐊᖓᔪᖅᑲᐅᑎᑦ ᐃᖅᑲᓇᐃᔭᖅᑎᑦ ᓵᖓᓄᐊᖃᑦᑕᕐᓂᐊᕐᒥᔪᑦ ᑲᑎᒪᔨᕋᓛᑦ ᐅᓪᓛᖓᓂ ᐅᓪᓗᑐᐃᓐᓇᖅ, ᓯᑎᐱᕆ 19, 

2014ᖑᓕᖅᐸᑦ, ᑭᐅᖃᑦᑕᕐᓗᑎᒃ ᑲᑎᒪᔨᓄᑦ ᐊᐱᖅᑯᑕᐅᔪᓂᒃ  ᒐᕙᒪᒃᑯᑦ ᐊᐅᓚᑦᑎᓂᖓᓐᓄᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ 

ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓐᓂᒃ. 

 

“ᒫᓐᓇᕐᓂᓴᐅᔪᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓐᓂᒃ ᐋᖅᑭᒋᐊᕈᑎᑦ 

ᐊᓂᒍᖅᑎᑕᐅᓚᐅᖅᑐᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓴᓐᖓᒃᑎᑦᑎᒋᐊᕐᒪᑕ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᔪᓐᓇᕐᓂᕆᔭᖏᓐᓂᒃ ᕿᒥᕐᕈᔪᓐᓇᕐᓂᕐᒧᑦ ᐱᔾᔪᑕᐅᔪᓂᒃ ᐊᒃᑐᐊᓂᖃᖅᑐᓂᒃ 

ᒐᕙᒪᒃᑯᑦ ᐊᑐᖅᑕᖏᓐᓂᒃ ᐊᒻᒪ ᓴᖅᑭᑕᖏᓐᓂᒃ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴ," ᑕᐃᒪᓐᓇ ᐅᖃᓚᐅᖅᑐᖅ ᑲᑎᒪᔨᕋᓛᑦ 

ᐃᓚᒋᔭᐅᔪᖅ ᐋᓚᓐ ᕋᒻᐳᑦ, ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ.  "ᑲᑎᒪᔨᕋᓛᑦ ᐊᒡᒋᖅᑐᒥ ᓈᓚᒃᑎᐅᓗᑎᒃ 

ᑲᑎᒪᓂᖃᕐᓂᐊᖅᑐᑦ ᐱᕕᖃᖅᑎᑦᓯᓂᐊᖅᑐᑦ ᑕᖅᑲᒃᑯᐊ ᑐᓵᑎᓪᓗᒋᑦ ᐅᖃᐅᓯᖃᕈᓐᓇᕐᓂᐊᕐᒪᑕ ᐱᔭᕐᓂᖏᑦᑐᓂᒃ 

ᐊᒃᓱᕈᕐᓇᖅᑐᓂᒃ ᐱᔾᔪᑕᐅᔪᓂᒃ ᓱᕐᓗ ᓴᐳᒻᒥᒡᓯᕐᓂᕐᒥᒃ ᐃᒻᒥᒧᑦ ᐃᓅᓕᓴᖅᑕᐅᓂᕐᒧᑦ ᑐᓴᒐᒃᓴᖁᑎᖏᓐᓂᒃ ᐊᒻᒪ 

ᐊᖏᓕᒋᐊᖅᑕᐅᓂᖓ ᐱᔪᓐᓇᐅᑎᑦ ᑐᓴᒐᒃᓴᓂᒃ ᑎᒍᓯᔪᓐᓇᕐᓂᕐᒧᑦ ᓄᓇᓕᑦ ᒐᕙᒪᒃᑯᖏᓐᓂᑦ." 

 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᓄᓇᕗᒧᑦ. ᒥᔅ ᓵᓐᑐᕋ ᐃᓅᑎᖅ, ᓵᖓᓃᓐᓂᐊᖅᑐᖅ ᑲᑎᒪᔨᕋᓛᑦ 9:00 ᐅᓪᓛᒃᑯᑦ, ᓯᑎᐱᕆ 

22, 2014ᒥ, ᑐᓂᓯᔭᖅᑐᕐᓗᓂ 2012-2013 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ. 

 

“ᓄᓇᕗᒥ ᒫᓐᓇᐅᔪᖅ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ ᐱᖁᔭᕐᔪᐊᖓ ᐊᑐᓕᖅᑎᑕᐅᓚᐅᖅᓯᒪᕗᖅ ᐊᕐᕌᓂ," ᑕᐃᒪᓐᓇ 

ᐅᖃᓚᐅᖅᑐᖅ ᑲᑎᒪᔨᕋᓛᖑᖃᑕᐅᔪᖅ ᔫ ᓴᕕᑲᑖᒃ, ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ.  "ᑖᓐᓇ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐅᔪᖅ ᓯᕗᓪᓕᖅᐹᒥ ᓵᖓᓄᐊᕐᓂᐊᖅᑐᖅ ᑲᑎᒪᔨᕋᓛᑦ, ᑲᑎᒪᔨᖃᓕᖅᑎᓪᓗᒋᑦ ᒪᓕᒐᓕᐅᖅᑎᑦ ᓄᑖᓂᒃ 

ᓂᕈᐊᖅᑕᐅᓯᒪᔪᓂᒃ, ᑕᐃᑦᓱᒪᓂᐅᓕᖅᐸᑦ ᒪᓕᒐᓕᐅᖅᑎᑦ ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᓕᐊᖅᑐᑦ ᒐᕙᒪᒃᑯᑦ 

ᓯᕗᒧᐊᒃᓯᒪᔭᖏᓐᓂᒃ ᒪᓕᒃᓯᒪᓂᖏᓐᓂᒃ ᓄᓇᕗᒥ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᖏᓐᓂᒃ ᐊᒻᒪ ᑎᑎᕋᕐᕕᖓ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐊᑑᑎᖃᑦᑎᐊᕐᒪᖔᑦ ᐃᔨᒋᓂᖅᓴᐅᓗᑎᒃ ᓴᐳᒻᒥᒡᓯᕐᓂᕐᒥᒃ ᐃᓕᓴᕆᔭᐅᓯᒪᔪᓂᒃ 

ᐅᖃᐅᓯᕐᓄᑦ ᐱᔪᓐᓇᐅᑎᐅᔪᓂᒃ." 

 

ᑐᒃᓯᕋᓚᐅᖅᑎᓪᓗᒍ ᐃᒃᓯᕙᐅᑕᖓᑦ ᕼᐃᒃᔅ, ᖁᓪᓕᖅ ᐅᒻᒪᖅᑯᑎᓕᕆᓂᕐᒧᑦ ᑯᐊᐳᕆᓴᒧᑦ ᐊᖓᔪᖅᑲᐅᑎᐅᔪᑦ 

ᐃᖅᑲᓇᐃᔭᖅᑎᑦ ᓵᖓᓄᐊᕐᓂᐊᖅᑐᑦ ᑲᑎᒪᔨᕋᓛᑦ 9:00 ᐅᓪᓛᒃᑯᑦ, ᓯᑎᐱᕆ 23, 2014ᒥ, ᓴᖅᑭᑦᑎᔭᖅᑐᕐᓗᓂ 

ᑯᐊᐳᕇᓴᒃᑯᑦ  2012-2103 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᐊᒻᒪᓗ 2014-2018 ᑎᒥᖁᑎᖓᑦᑕ 

ᐸᕐᓇᐅᑎᖓᓐᓂᒃ. 

 

“ᐊᒡᒋᖅᑐᒥ ᓈᓚᒃᑎᐅᓗᑎᒃ ᑲᑎᒪᔾᔪᑕᐅᓂᐊᖅᑐᑦ ᖁᓪᓕᖅ ᐅᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᖓᑦᑕ ᐸᕐᓇᐅᑎᖏᑦ ᐊᒻᒪ 

ᒫᓐᓇᕐᓂᓴᐅᔪᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᑦᓄ ᓯᕗᓪᓕᖅᐹᑦᑎᐊᕐᒥ QECᑯᑦ 

ᐊᐱᕆᔭᐅᓯᒪᓕᖅᐳᑦ ᑕᖅᑲᒃᑯᐊ ᑐᓵᑎᓪᓗᒋᑦ ᐅᓂᒃᑳᖁᓪᓗᒋᑦ ᒪᓕᒐᓕᐅᖅᑎᓄᑦ, ᐊᐱᖅᓱᖅᑕᐅᖃᑦᑕᕐᓗᑎᒃ 

ᐊᑭᓕᐅᑎᒋᖃᑦᑕᖅᓯᒪᔭᖏᑕ ᒥᒃᓵᓄᑦ," ᑕᐃᒪᓐᓇ ᐅᖃᓚᐅᖅᑐᖅ ᐹᑦ ᐊᕐᓇᒃᑲᖅ, ᒪᓕᒐᓕᐅᖅᑎ ᐃᖃᓗᐃᑦ 

ᓂᐊᖁᓐᖒᒻᒧᑦ. 

 

ᑲᑎᒪᔨᕋᓛᑦ ᓈᓚᒃᑎᐅᓗᑎᒃ ᑲᑎᒪᓂᐊᖅᑐᑦ ᑲᑎᒪᕕᒡᔪᐊᕐᑯᐊᓂ ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᒻᒪ ᒪᑐᐃᖓᓪᓗᓂ 

ᑭᓇᒃᑯᑐᐃᓐᓇᕐᓄᑦ ᓈᓚᒋᐊᖅᑐᕈᒪᔪᓄᑦ.  ᑲᑎᒪᓂᐅᔪᖅ ᑕᑯᒃᓴᐅᑎᑕᐅᓂᐊᖅᑐᑦ ᑕᓚᕖᓴᒃᑯᑦ ᓄᓇᓕᖕᓄᑦ 

ᑲᐃᐳᖃᕐᕕᒃᑎᒍᑦ ᐊᒻᒪ ᖁᒻᒧᐊᒃᑎᑕᐅᓯᒪᔪᒃᑯᑦ ᐅᑯᑎᒎᓇᖅ Bell (ᓵᓄᓪ 513) ᐊᒻᒪ Shaw (ᓵᓄᓪ 289 – classic / 

ᓵᓄᓪ 489 – ᓄᑖᖅ) ᑕᑯᒃᓴᐅᕕᐅᔪᑦ. ᓇᓗᓇᐃᖅᑎᖅᓯᒪᔪᑦ ᖃᖓᒃᑯᑦ ᑕᑯᒃᓴᐅᖃᑦᑕᕐᓂᐊᕐᒪᖔᑕ ᐊᑐᐃᓐᓇᐅᕗᑦ 

ᒪᓕᒐᓕᐅᕐᕕᐅᑉ ᖃᕆᑕᐅᔭᒃᑯᑦ ᐃᑭᐊᖅᑭᕕᐊᒍᑦ www.assembly.nu.ca. 

ᔪᐊᔾᔨ ᕼᐃᒃᔅ, ᒪᓕᒐᓕᐅᖅᑎ 

ᐅᖄᓚᐅᑦ: (867) 975-5000 

GHickes@assembly.nu.ca 

 

 

 

http://www.assembly.nu.ca/

